
Starfsemi Náttúrustofu Suðvesturlands hefur frá upphafi verið fjölbreytt en hefur einkum snúið að 

rannsóknum á fuglum, sjávarlíffræði, vistfræði fjara og kortlagningu á þeim. Á Náttúrustofunni hefur á 

allra síðustu árum færst mikill kraftur í rannsóknir og vöktun á framandi tegundum á grunnsævi. Stofan 

er í dag miðlæg þekkingargátt á landsvísu sem sérhæfir sig í rannsóknum á útbreiðslu og framvindu 

framandi tegunda í sjó. Felur það í sér m.a. skráningu og kortlagningu á landnámi sjávarlífvera hér við 

land og frekari rannsóknir á mörgum þeirra. Framandi ágengar tegundir eru ein helsta ógnin við 

líffræðilegan fjölbreytileika á heimsvísu og því eru rannsóknir og vöktun á þessu sviði mikilvægar. 

Samhliða hækkandi sjávarhita og auknum sjóflutningum eykst hættan á flutningi framandi tegunda 

sífellt. Í dag er suðvestanvert landið suðupunktur landnáms framandi tegunda sökum tíðra 

skipaflutninga, en til þessa hefur um 90% framandi tegunda fundist þar fyrst. Náttúrustofan er í forystu 

í rannsóknum og vöktun framandi tegunda hér við land. Tveir starfsmenn stofunnar eru sérfræðingar í 

landnámi framandi tegunda í sjó með mikil alþjóðleg tengsl. Forstöðumaður stofunnar situr fyrir Íslands 

hönd í vinnuhóp Alþjóðahafrannsóknaráðsins um flutning framandi tegunda í sjó. Miðað við umfang 

og alvarleika málaflokksins er hann enn of afskiptur. Mikilvægt er að stjórnvöld, sveitarfélög og 

ríkisstofnanir komi meira að stefnumótun í þessum málum og veiti fjármagn til rannsókna- og 

vöktunarverkefna á þessu sviði. 

Á árinu 2024 voru verkefni tengd framandi sjávarlífverum, fjöruvöktunum, fuglum, ferðamannastöðum 

og friðlýstum svæðum fyrirferðarmikil í starfsemi Náttúrustofunnar. Sem fyrr var tekist á við fjölbreytt 

verkefni á sviði framandi tegunda, bar þar helst bæði hin árleg vöktun framandi tegunda í helstu 

höfnum landsins, vöktun á grjótkrabba í innanverðum Faxaflóa, vöktun á sindraskel og rannsókn á 

nýjasta landnemanum svartserk. Verkefnið Vöktun náttúruverndarsvæða var áfram umfangsmikið í 

starfsemi stofunnar, en að auki sinnti stofan fjöruvöktun í Arfadalsvík og eins við Reykjanesvirkjun fyrir 

HS Orku hf.. Önnur verkefni stofunnar voru m.a. bjargfuglavöktun, fiðrildavöktun og vöktun 

skólpmengunar á Reykjanesskaga. Auk vöktunar hefur Náttúrustofan alltaf lagt mikla áherslu á 

vandaðar vísindarannsóknir og á árinu komu út fjórar greinar í nafni stofunnar í ritrýndum vísindaritum. 

Náttúrustofan er einkar vel staðsett, húsakostur og faglegur metnaður hefur einnig gert það að verkum 

að stofan hefur náð að skapa sér ákveðna sérstöðu í rannsóknum á ofangreindum sviðum. Með gott 

veganesti verður haldið áfram því góða starfi sem hefur verið innt af hendi á stofunni auk þess að takast 

á við ný og spennandi verkefni. Hér verður gerð grein fyrir starfsemi Náttúrustofunnar árið 2024. 

 

________________________ 
Sindri Gíslason 

forstöðumaður 

Árið 2024 störfuðu fjórir starfsmenn hjá Náttúrustofunni: 

 

 
Sindri Gíslason, líffræðingur (Ph.D.) hefur starfað sem forstöðumaður 
Náttúrustofunnar frá 2015. Hann sér um daglegan rekstur, stjórnun og 
uppbyggingu stofunnar, m.a. með fjár- og verkefnaöflun auk þess að sinna 
rannsóknum stofunnar og að hafa umsjón með ýmsum rannsókna-
verkefnum. 

 

 
Joana Micael, líffræðingur (Ph.D.) var ráðin til starfa um mitt ár 2018. Joana 
hefur víðtæka reynslu s.s. í fuglafræði, eiturefnavistfræði, sjávarlíffræði og 
hefur hún sérhæft sig í rannsóknum á landnámi framandi sjávarlífvera. 

 

 
Ólafur Páll Jónsson, jarðfræðingur (B.Sc.) var ráðinn til starfa árið 2021.  

 

 
 

Sigríður Vala Finnsdóttir, líffræðingur (B.Sc.) var ráðin til starfa um mitt ár 
2023.  

 

 
Húsnæði Náttúrustofu Suðvesturlands, Rannsóknaseturs Háskóla Íslands og Þekkingarseturs Suðurnesja á 

Garðvegi 1, Suðurnesjabæ. Mynd: SG. 

Náttúrustofur starfa samkvæmt lögum nr. 60/1992 um Náttúrufræðistofnun Íslands og náttúrustofur. 

Í dag eru náttúrustofurnar átta talsins, sú fyrsta var stofnuð á Austurlandi árið 1995 og sú áttunda á 

Suðausturlandi árið 2013. Eftir lagabreytingar árið 2002 færðust náttúrustofurnar frá ríki yfir til 

sveitarfélaganna. Hver og ein náttúrustofa er sjálfstæð stofnun og er rekin af þeim sveitarfélögum sem 

að henni standa auk fjárveitingar frá ríki. Sjálfsaflafé kemur auk þess með ýmsum þjónustu- og 

rannsóknaverkefnum. Náttúrustofurnar starfa að mjög fjölbreyttum verkefnum og er sérhæfing þeirra 

að sama skapi mjög fjölbreytt. 

 
Aðalaðsetur þeirra 8 náttúrustofa sem starfræktar eru á landinu. Kort: SG. 

 

Lögbundin hlutverk náttúrustofa eru sbr. 11. gr. laga nr. 60/1992 einkum eftirfarandi: 
Gagnasöfnun: Að safna gögnum, varðveita heimildir um náttúrufar og stunda vísindalegar 
náttúrurannsóknir, einkum í þeim landshluta þar sem náttúrustofan starfar. 
Fræðsla: Að stuðla að æskilegri landnýtingu og náttúruvernd og veita fræðslu um umhverfismál og 
náttúrufræði og aðstoða við gerð náttúrusýninga. 
Ráðgjöf: Að veita náttúruverndarnefndum á starfssvæði stofunnar upplýsingar og ráðgjöf á verksviði 
stofunnar samkvæmt ákvörðun stjórnar náttúrustofu hverju sinni. 
Þjónusta: Að veita ráðgjöf, sinna rannsóknum og sjá um vöktun gegn greiðslu á verksviði stofunnar 
að beiðni sveitarfélaga, ríkis eða stofnana þeirra, einstaklinga, fyrirtækja eða annarra aðila. 
Eftirlit: Að annast almennt eftirlit með náttúru landsins, sbr. 7. gr. laga nr. 44/1999 um náttúruvernd, 
einkum í þeim landshluta þar sem náttúrustofan starfar. 

Náttúrustofa Suðvesturlands var stofnuð árið 

2000 og hét þá Náttúrustofa Reykjaness. Gekk 

hún undir því nafni fram til ársloka 2012 en þá 

var nafninu breytt í Náttúrustofu Suðvesturlands 

til að endurspegla starfssvæði stofunnar og til 

samræmis við landshlutabundin nöfn annarra 

náttúrustofa. Umdæmi Náttúrustofu Suðvestur-

lands er hið svokallaða „landnám Ingólfs“ sem 

nær frá Hvalfjarðarbotni, um Þingvallavatn, 

niður Sogið og til ósa Ölfusár. 

Náttúrustofa Suðvesturlands er rekin skv. 

lögum um Náttúrufræðistofnun Íslands og 

náttúrustofur, frá 1992 nr. 60, og var fram að 

áramótum 2006/2007 í eigu sveitarfélaganna 

Grindavíkur og Sandgerðis. Grindavík sagði upp 

sínum hluta samnings um rekstur stofunnar og 

var Sandgerðisbær því eini eigandi stofunnar í 

kjölfarið. Árið 2019 undirritaði nýtt sameinað 

sveitarfélag Sandgerðis og Garðs, Suðurnesja-

bær, nýjan samning við umhverfis- og 

auðlindaráðuneytið um rekstur stofunnar. 

Náttúrustofa Suðvesturlands er staðsett að 

Garðvegi 1, í Suðurnesjabæ og deilir þar húsnæði 

með Rannsóknasetri Háskóla Íslands á 

Suðurnesjum og Þekkingarsetri Suðurnesja. 

Náttúrustofa Suðvesturlands er, ásamt 

Rannsóknasetri Háskóla Íslands á Suðurnesjum, 

önnur megin rannsóknastoð Þekkingarseturs 

Suðurnesja. Allar þrjár stofnanirnar deila góðri 

rannsókna- og sýningaaðstöðu á Garðvegi 1 í 

Suðurnesjabæ. Mjög góður grunnur að 

vísindasamfélagi er því kominn í Suðurnesjabæ 

sem er lítilli stofnun eins og Náttúrustofu 

Suðvesturlands ómetanlegur. 

Fjórir starfsmenn unnu hjá Náttúrustofunni 

árið 2024. Ólafur Páll Jónsson lét af störfum um 

mitt ár og voru stöðugildi árið 2024 því þrjú og 

hálft. Einn líffræðingur var auk þess 

verkefnaráðinn vegna þjónustuverkefnis fyrir HS 

Orku hf.. 

Stjórn skipuðu þau Jón Ragnar Ástþórsson 

formaður, Sunneva Ósk Þóroddsdóttir og 

Guðrún Kristín Ragnarsdóttir. 

Bókhald og rekstur slf. sá um bókhaldsvinnu 

fyrir Náttúrustofuna og KPMG ehf. sá um 

endurskoðun og gerð ársreiknings. Samkvæmt 

ársreikningi Náttúrustofunnar frá KPMG ehf. 

námu rekstrartekjur 57,2 millj. kr. á árinu 2024, 

rekstrarafkoma var jákvæð um 2,7 millj. kr.. 

Skiptingu tekna og rekstrarkostnaðar má sjá hér 

að neðan en nánari upplýsingar um fjárhag 

stofunnar er að finna í ársreikningi hennar. 

 

 

 
Hlutfallsleg skipting tekna Náttúrustofunnar árið 2024 Hlutfallsleg skipting rekstrarkostnaðar Náttúrustofunnar árið 2024 

Þekkt útbreiðsla svartserks á Íslandi árið 2024. Rauði punktur sýnir fyrsta staðfesta fundarstað og bláu punktar alla aðra 

staðfesta fundarstaði. Kort: SG. 

 

Svartserkur – nýr landnemi 
Í júní árið 2020 fannst mikið magn óþekktra 

stórra eggjasekkja í Fossvogi. Fjöldi samskonar 

eggjasekkja fannst svo í Sandgerði árið 2021 og 

aftur árið 2023. Árið 2023 fundust svo egg og 

fullorðnir einstaklingar í innanverðum Breiða-

firði. Formleg tegundagreining lá fyrir haustið 

2023, en þá voru bæði eggjasekkir og fullorðin 

dýr raðgreind. Þá var staðfest að um tegundina 

Melanochlamys diomedea væri að ræða, sem 

hefur fengið nafnið svartserkur á íslensku. Um 

stórmerkilegan fund er að ræða þar sem þetta 

er í fyrsta skipti sem tegundin finnst utan sinna 

náttúrulegu heimkynna sem spannar 

Kyrrahafsströnd N-Ameríku, frá Alaska til Suður-

Kaliforníu. 

Náttúrustofan hóf vöktun á svartserk árið 2024 

sem hefur falið í sér þéttleikamat á föstum 

sniðum í Sandgerði og í Fossvogi. Eggjamössum 

og fullorðnum sniglum hefur samhliða því verið 

safnað til stærðarmælinga og sýni varðveitt til 

mats á erfðabreytileika. Árið 2024 hefur 

fundarstöðum svartserks fjölgað mikið og hefur 

hann nú fundist frá Sandgerði réttsælis með 

strandlengju landsins allt norður í Eyjafjörð. 

Tegundin hefur því náð mikilli útbreiðslu á 

stuttum tíma og virðist vegna vel við strendur 

landsins. 

Á árinu kom út ritrýnd grein í vísindaritinu 

Journal of the Marine Biological Association of 

the United Kingdom sem staðfesti tegundina 

erfðafræðilega og landnám hennar við Ísland. 

En um var að ræða samvinnuverkefni 

Náttúrustofu Suðvesturlands og Hafrannsókna-

stofnunar. Vöktun á svartserki er unnin í 

samstarfi sömu stofnana. 

 
Tveir svartserkir í atlotum. Mynd: SG. 

Sindraskeljar í Kollafirði. Mynd: SVF. 

 

Sindraskel – nýr landnemi 
Rannsóknir og vöktun á sindraskel (Ensis 

terranovensis) héldu áfram á árinu.  

Fundur sindraskeljar hér við land er ansi 

merkilegur. Fyrir það fyrsta var tegundin fyrst 

uppgötvuð á Nýfundnalandi árið 2012 og hefur 

hvergi fundist annars staðar fyrr en nú á Íslandi. 

Fyrstu skráðu eintök hér við land eru frá árinu 

2019 en líklegt er að landnám hafi verið a.m.k. 

5-10 árum fyrr. Náttúrustofan hóf rannsóknir á 

skelinni árið 2021 sem hefur m.a. falið í sér 

mánaðarlega vöktun á föstum sniðum í Hvalfirði 

og Kollafirði frá árinu 2022. Rannsóknir og 

vöktun miða m.a. til að safna gögnum til að lýsa 

erfðabreytileika, stærðardreifingu, þéttleika, 

aldri og atferli sindraskelja. 

Núverandi útbreiðsla tegundarinnar hefur verið 

kortlögð hér við land og virðist hún enn aðeins 

bundin við Faxaflóa. Tegundin hefur numið land 

og er farin að fjölga sér. Henni virðist vegna vel 

hér og staðbundið finnst hún í þónokkrum 

þéttleika. Náttúrustofa Suðvesturlands hefur 

umsjón með vöktun og rannsóknum á sindraskel 

við Ísland. 

Á árinu kom út ritrýnd grein á íslensku um 

landnám tegundarinnar í vísindaritinu 

Náttúrufræðingurinn. En um var að ræða sam-

vinnuverkefni Náttúrustofu Suðvesturlands, 

Hafrannsóknastofnunnar, Matís og Náttúru-

minjasafns Íslands. 

 
Sindraskel í Kollafirði 2024. Mynd: SG. 

Staðsetningar allra vaktaðra hafnarsvæða árið 2024. Rauðir punktar tákna vöktunarsvæði, þ.e. svæði sem heimsótt eru 

árlega og eru með fastan vöktunarbúnað á flotbryggjum. Grænir punktar tákna viðbótarsvæði, þ.e. svæði sem RAS aðferð 

hefur verið beitt í úttekt en falla ekki undir árlega vöktun og hafa ekki fastan vöktunarbúnað. Kort: SG. 

 

Vöktun hafna m.t.t. framandi tegunda 
Árið 2018 hóf Náttúrustofan vöktun á landnámi 

framandi tegunda í höfnum umhverfis landið, 

með áherslu á suðvestanvert landið þar sem 

skipaumferð er mest. Engin viðlíka vöktun 

hefur verið gerð á framandi tegundum í sjó við 

Ísland. Um gríðarlega mikilvægt verkefni er að 

ræða þar sem vitað er að stærstur hluti 

framandi tegunda í sjó berst með skipum um 

heimshöfin (með kjölfestuvatni og á 

skipskrokkum). Fyrsti fundarstaður þeirra er 

yfirleitt á hafnarsvæðum, á manngerðu 

yfirborði. Margar þeirra nýju framandi 

sjávarlífvera sem numið hafa hér land á 

undanförnum árum hafa náð víðtækri 

útbreiðslu á grunnsævi við landið á 

undraverðum tíma. Þetta vekur nokkurn ugg 

um hvað koma skal. 

Vöktun hafna er mjög mikilvæg til að fylgjast 

með landnámi framandi tegunda hér við land. 

Hún er grundvöllur fyrir því að hægt sé að 

fylgjast með breytingum á ástandi og í kjölfarið 

bregðast við og mögulega uppræta landnám 

tiltekinna framandi tegunda. Vistkerfi okkar eru 

dýrmæt og mjög þýðingarmikil fyrir íslenskt 

efnahagslíf, ekki síst sjávarútveg. 

Fyrir tilstuðlan Náttúrustofunnar hefur þekking 

í málaflokknum stóraukist almennt og fjöldi 

framandi tegunda í sjó við landið meira en 

tvöfaldast frá árinu 2015. Skipar verkefnið á 

vöktun hafna þar veigamikinn sess. Fram til 

ársins 2015 var þekking á málaflokknum lítil á 

Íslandi og engin skipulögð almenn vöktun hafði 

verið innt á þessu fræðasviði í sjó. 

Verkefnið hefur nú þegar sannað mikilvægi sitt 

og m.a. leitt í ljós landnám og útbreiðslu átta 

áður óþekktra möttuldýrategunda við Ísland, 

sem allar eru þekktir skaðvaldar víða um heim. 

Alls hafa komið út sex ritrýndar vísindagreinar 

fyrir tilstuðlan verkefnisins.  

 
Fastur vöktunarbúnaður á ferjuhöfn Flateyjar árið 2024. 
Mynd: SVF. 

Rannsóknir á grjótkrabba við Ísland 
Frá árinu 2007 hafa rannsóknir og vöktun á 

grjótkrabba við Ísland verið stundaðar. 

Verkefnið er samstarfsverkefni Náttúru-

stofunnar og Rannsóknaseturs Háskóla Íslands 

á Suðurnesjum með þá dr. Sindra Gíslason og 

dr. Halldór Pálmar Halldórsson í fararbroddi. 

Töluverðar breytingar hafa orðið á þeim 

sautján árum sem vöktunin spannar en fágætt 

er á heimsvísu að náðst hafi að rannsaka og 

fylgja landnámi framandi tegundar svo náið frá 

upphafi, er því um einstakt og verðmætt 

rannsóknarverkefni að ræða og mikilvægt að 

vöktunin haldi áfram. 

Þekkt útbreiðsla grjótkrabba við Ísland árið 2024. Rauði 

punktur sýnir fyrsta fundarstað Kort: SG. 

Grjótkrabbinn fannst, eins og kunnugt er orðið, 

fyrst í Hvalfirði árið 2006. Útbreiðsla hans um 

grunnsævi Íslands hefur verið með eindæmum 

hröð og spannar hún nú yfir >70% af 

strandlengjunni, staðfestir fundarstaðir ná nú 

frá Faxaflóa réttsælis umhverfis landið allt 

austur í Stöðvarfjörð. Vöktun krabbans á 

föstum sniðum í Faxaflóa hefur sýnt stöðuga 

aukningu hans í aflahlutdeild, á kostnað 

bogkrabba og trjónukrabba. Var aflahlutdeild 

grjótkrabba t.d. 99% árið 2024 og hefur verið 

yfir 97% sl. 8 ár. Skelsýking var há í afla árið 

2024, eða um 73% heildaraflans. Vegna 

óhagstæðs veður var engin vöktun í ágúst 

2024. 

Starfsfólk Náttúrustofu Suðvesturlands og Rannsókna-

seturs HÍ á Suðurnesjum við vöktun í Faxaflóa 2024. Mynd: 

SG. 

Bjargfuglatalningar í Krýsuvíkurbergi 2024. Mynd: SG.

Vöktun bjargfugla á Reykjanesskaga 
Á síðustu tveimur áratugum hafa orðið 

töluverðar breytingar í stofnum sjófugla hér við 

land sem erfitt getur verið að meta nema með 

vandaðri og reglulegri vöktun. Þessar sveiflur 

má líklegast að mestu rekja til þeirra breytinga 

sem eru á lífríki hafsins vegna hækkandi 

hitastigs þó aðrir þættir geti einnig spilað inn í. 

Fuglar eru góðir umhverfisvísar til þess að 

fylgjast með breytingum á stærri skala og geta 

gefið okkur góðar vísbendingar um hvernig 

umhverfi okkar er að breytast.  

Frá árinu 2014 tók Náttúrustofan við vöktun 

fjögurra fuglabjarga á Reykjanesskaganum, þ.e. 

Krýsuvíkurbergi, Valahnúki, Hafnabergi og 

Hólmsbergi. Vegna niðurskurðar fjármagns til 

málaflokksins var talningastöðum á landsvísu 

fækkað árið 2020. Í dag er Krýsuvíkurberg því 

eina vaktaða bjargið á Reykjanesskaga. Þar eru 

alls fjögur snið sem eru ljósmynduð um 20. júní 

og fjöldi svartfugla, rituhreiðra og fýlssetra talin 

af myndunum. Einnig er hlutfall tegunda metið 

á staðnum, bæði í bjargi og á sjó og það hlutfall 

uppfært á myndtalningarnar. Farið er aftur um 

10. júlí til að meta ungalifun hjá ritu. 

Bjargfuglavöktunin fer fram víðsvegar um 

landið í samstarfi nokkurra náttúrustofa, byggir 

sú vinna á grunni brautryðjendastarfs Arnþórs 

Garðarssonar prófessor emeritus við Háskóla 

Íslands sem nær aftur til ársins 1973. 

 

 
Álka og ritur með unga í Krýsuvíkurbergi 2024. Mynd: SVF. 

Siglt að Melrakkaey. Björgunarsveitin Klakkur hefur frá upphafi séð um að ferja leiðangursfólk. Mynd: SG. 

 

Vísindaleiðangur í Melrakkaey 

Aðra helgina í júní var farið í merkingar-

leiðangur á vegum Seatrack verkefnisins í 

Melrakkaey á Breiðafirði. Melrakkaey er friðlýst 

smáeyja út af Grundarfirði og nýtur verndar út 

af fuglalífi sínu, þ.e. sem einstakt varpland 

hvítmáfs og svartbaks. Óheimilt er að fara í 

eyna án leyfis Umhverfisstofnunar og er eyjan 

jafnframt innan verndarsvæðis Breiðafjarðar 

sem verndað er með sér lögum. 

Markmið leiðangursins var að setja út 

staðsetningartæki á hvítmáfa og toppskarfa, en 

fylgst hefur verið með tegundunum í eyjunni 

frá 2015 þegar Náttúrustofan hóf þar fyrst 

rannsóknir á vegum Seatrack. Í ár voru sett út 

16 staðsetningartæki á toppskarfa af þremur 

mismunandi gerðum og GPS senditæki á fimm 

hvítmáfa. Leiðangurinn gekk með eindæmum 

vel og náðist að setja út öll tækin. Um ákveðin 

tímamót var líka að ræða þar sem þetta var í 

fyrsta skipti sem GPS senditæki eru sett á máfa 

hér á landi. Fram að þessu hafa dægurritar (e. 

geolocator) alfarið verið notaðir, en þeir eru 

mun ónákvæmari. Því verður nú í fyrsta skipti 

hægt að fylgjast með hegðun og fari þeirra 

máfategunda sem merktar voru árið um kring 

með mun meiri nákvæmni en áður hefur verið 

mögulegt. 

Leiðangurinn skipuðu þau Sunna Björk 

Ragnarsdóttir (Náttúrufræðistofnun), Gunnar 

Þór Hallgrímsson (Háskóla Íslands) og Sindri 

Gíslason (Náttúrustofu Suðvesturlands) 

Verkefnið er í dag unnið í góðu samstarfi 

þessara þriggja stofnanna, en til gamans má 

nefna að bæði Sunna og Gunnar eru fyrrum 

starfsmenn Náttúrustofunnar og voru það 

þegar verkefnið var upphaflega sett á laggirnar. 

Vefsíða hópsins: https://seatrack.net/ 

Hvítmáfur sem fékk GPS sendi og var við það að fljúga 

aftur í frelsið. Mynd: SG.

http://arc-bon.com/

Rannsóknarvinna á norðurslóðum. Mynd: SG. 

 

EULVA 
Náttúrustofan gerðist þátttakandi í EULVA 

verkefninu (European Ulva Taxonomy 

Initiative). 

Um er að ræða stórt samevrópskt verkefni sem 

miðar að því að gera ítarlegt mat á 

fjölbreytileika grænþörunga innan Ulva 

ættkvíslarinnar á evrópskan mælikvarða, byggt 

á erfðafræðilegum gögnum. Ulva er án efa ein 

algengasta, útbreiddasta og þekktasta ættkvísl 

þangs í heiminum. Eins og staðan er í dag á 

heimsvísu er enn verulegur þekkingarskortur á 

raunverulegum tegunda-fjölbreytileika innan 

ættkvíslarinnar, á það jafnframt við á vel 

könnuðum svæðum eins og í Evrópu. 

 
Grænþörungur af ættkvíslinni Ulva. Mynd: SG. 

Sýnatökum um alla Evrópu lauk á fyrri hluta árs 

2024 og erfðafræðileg vinna hefur staðið síðan. 

Stefnt er að fyrstu niðurstöður úr verkefninu 

birtist síðla árs 2025. 

Vefsíða hópsins: https://sites.google.com/ 

view/eulva/ 

Þátttökulönd í verkefninu eru öll sýnd grænlituð. 

http://arc-bon.com/
http://arc-bon.com/
http://arc-bon.com/

Rannsóknarvinna á norðurslóðum. Mynd: ARC BON 

 

ARC BON 
ARC-BON hópurinn var stofnaður að 

frumkvæði vísindamanna sem fundu þörf fyrir 

alþjóðlegu samstarfi til að varpa ljósi á þau áhrif 

sem mannlegar athafnir og loftslagsbreytingar 

eru að hafa á norðurheimskautið. Megin-

tilgangur ARC-BON er að tengja saman 

vísindamenn sem starfa á norðurslóðum og 

sameina sérþekkingu á mismunandi sviðum. 

Um er að ræða sérfræðinga í vistlífeðlisfræði, 

stofnvistfræði, líffræðilegum fjölbreytileika og 

uppbyggingu vistkerfa með reynslu af 

rannsóknum á fjölbreyttum strandsvæðum á 

mismunandi breiddargráðum. Hópurinn byggir 

á sterku samstarfi þar sem áhersla er lögð á 

aukinn skilning á þeim hröðu vistfræðilegu og 

lífeðlisfræðilegu breytingum sem hafa átt sér 

stað á norðurheimskautinu. Stærstu núverandi 

áskoranir eru að skilja hvernig líffræðilegur 

fjölbreytileiki strandsvæða aðlagast og breytist, 

m.a. með rannsóknum á ágengum framandi 

tegundum og vistfræðilegum breytingum til 

langs tíma. 

Fyrsti fundur ARC-BON hópsins var í Kaup-

mannahöfn í Danmörku í janúar árið 2024. 

Markmið hópsins var að auðkenna þær ógnir 

sem beinast að líffræðilegum fjölbreytileika á 

strandsvæðum norðurslóða. Hópurinn hefur 

frá stofnun unnið að heildaryfirliti sem ætlað er 

að gagnist sem leiðarvísir í að takast á við 

núverandi þekkingareyður vegna áhrifa 

mannlegra athafna. Áætlað er að grein frá 

hópnum sem byggð er á þessari vinnu birtist í 

tímaritinu Trends in Ecology & Evolution 

snemma á árinu 2025. 

Vefsíða hópsins: http://arc-bon.com 

 
Rannsóknarvinna á norðurslóðum. Mynd: ARC BON  

http://arc-bon.com/

Fiðrildavöktun 
Náttúrustofa Suðvesturlands hóf þátttöku í 

fiðrildavöktun árið 2012 og hefur sinnt árlegri 

vöktun síðan 2016. Vöktun fiðrilda gengur út á 

að afla upplýsinga um fiðrildafánu landsins sem 

er undir áhrifum af breyttu veðurfari vegna 

hlýnunar, breytinga á gróðurfari og náttúru-

hamfara eins og eldgosum. Þannig er hægt að 

fylgjast með breytingum á landsvísu og yfir 

tíma. Stofnar fiðrildanna rísa og hníga eftir 

árferði hverju sinni. Nýjar tegundir nema land 

og breiðast út. Einnig er fylgst með flækingum 

sem berast til landsins með vindum. Ljósgildrur 

eru notaðar til að lokka fiðrildin. Þær eru 

tæmdar vikulega í alls 30 vikur á ári, fiðrildin 

eru talin og greind til tegunda. Vöktun fiðrilda 

hófst fyrst hér á landi árið 1995 fyrir tilstilli 

Náttúrufræðistofnunar Íslands. Náttúrustofur 

landshlutanna, allar nema ein, hafa hver af 

annarri gerst þátttakendur í verkefninu í náinni 

samvinnu við Náttúrufræðistofnun með 

samstilltum aðgerðum. 

Gildra Náttúrustofunnar er staðsett í 

Norðurkoti, rétt sunnan við Sandgerði. Árið 

2024 var fiðrildagildran sett upp þann 7. maí og 

þá hófust formlegar veiðar. Gildran var tæmd 

vikulega fram til 12. nóvember. Erling Ólafsson 

og Matthías S. Alfreðsson skordýrafræðingar á 

Náttúrufræðistofnun greindu aflann. Alls 

veiddust 17 tegundir fiðrilda og fjórar tegundir 

vorflugna. 

Alls hafa fundist 47 tegundir fiðrilda og sex 

tegundir vorflugna í Norðurkoti frá því vöktun 

hófst og verður áhugavert að fylgjast með 

framhaldinu.  

 

 

 

 

 

Jarðygla er langalgengasta fiðrildategundin sem veiðist í 

Norðurkoti, með 43% heildaraflans frá upphafi veiða. 

Tegundir fiðrilda sem veiðst hafa í Norðurkoti. Röðun eftir 

stafrófsröð fræðiheita. Flækingar eru stjörnumerktir (*). 

 
 
Tegundir vorflugna sem veiðst hafa í Norðurkoti. Röðun 

eftir stafrófsröð fræðiheita. 

Fiðrildi

Lyngvefari Acleris maccana

Birkivefari Acleris notana

Asparygla * Agrochola circellaris

Garðygla Agrotis ipsilon

Dumbygla Apamea crenata

Hrossygla Apamea exulis

Strásygla Apamea remissa

Gammaygla * Autographa gamma

Mosabugða Bryotropha similis

Grasygla Cerapteryx graminis

Flikruvefari Cochylis dubitana

Hærupysja Coleophora algidella

Reyrslæða Crambus pascuella

Jarðygla Diarsia mendica

Skrautfeti Dysstroma citrata

Grasvefari Eana osseana

Gestamotti Endrosis sarcitrella

Klettafeti Entephria caesiata

Slútvefari Epinotia caprana

Tígulvefari Epinotia solandriana

Möðrufeti Epirrhoe alternata

Lyngfeti Eupithecia nanata

Einifeti Eupithecia pusillata

Mófeti Eupithecia satyrata

Brandygla Euxoa ochrogaster

Súruygla * Hydraecia micacea

Víðifeti Hydriomena furcata

Hanppvefari Lobesia littoralis

Ertuygla Melanchra pisi

Hringygla Mniotype adusta

Gulygla Noctua pronuba

Föruslæða * Nomophila noctuella

Haustfeti Operophtera brumata

Fjallafeti * Orthonama obstipata

Dílaygla * Peridroma saucia

Skrautygla * Phlogophora meticulosa

Kálmölur * Plutella xylostella

Víðiglæða Pyla fusca

Dílamölur Rhigognastis senilella

Reyrygla * Rhizedra lutosa

Gráygla Rhyacia quadrangula

Fjörubugða Scrobipalpa atriplicella

Strandbugða Scrobipalpa samadensis

Silfurygla Syngrapha interrogationis

Ryðslæða * Udea ferrugalis

Túnfeti Xanthorhoe decoloraria

Barrvefari Zeiraphera griseana

Vorflugur

Flóðbytta Grammataulius nigropunctatus

Lindabytta Limnephilus affinis

Flikrubytta Limnephilus fenestratus

Grábytta Limnephilus griseus

Tjarnabytta Limnephilus picturatus

Sytrubytta Limnephilus sparsus

Vöktunarsvæði Náttúrustofu Suðvesturlands innan verkefnisins Vöktun náttúruverndarsvæða árið 2024. Mynd: SVF.  

 

Vöktun náttúruverndarsvæða 
Náttúrustofa Suðvesturlands er þáttakandi í 

þessu stóra langtímavöktunarverkefni sem 

hefur það að markmiði að vakta náttúrufar á 

náttúruverndarsvæðum á landinu öllu.  

Vöktunin var sett á laggirnar að frumkvæði 

umhverfis- og auðlindaráðuneytisins árið 2019 

og er samstarfsverkefni Náttúrufræðistofnunar 

og náttúrustofa á landinu öllu. Náttúrufræði-

stofnun heldur utan um og er ábyrgðaraðili 

verkefnisins. Meginmarkmið verkefnisins er að 

1) rannsaka og greina áhrif ferðamanna á 

náttúruverndarsvæðum og 2) vakta og 

kortleggja náttúrulegan fjölbreytileika innan 

verndarsvæða til langs tíma. 

Áhersla vöktunar er lögð á vistgerðir, fjörur, 

gróður, fugla, spendýr og jarðminjar. Síðustu ár 

hefur álag á náttúruverndarsvæði farið vaxandi 

vegna loftlagsbreytinga og stóraukins fjölda 

ferðamanna sem hingað koma til að berja 

náttúruperlur landsins augum. Útivistaráhugi 

landsmanna hefur að sama skapi aukist með 

tilheyrandi álagi á náttúruverndarsvæði. Eftir 

stendur þá sú spurning hvort að áhrif 

loftlagsbreytinga og fjölgun heimsókna á 

svæðum sem eru á náttúruminjaskrá hafi áhrif á 

þá náttúrufars-þætti sem verndargildi 

svæðanna byggir á en markmið verkefnisins er 

einmitt að svara þeirri spurningu, skrásetja 

núverandi ástand og koma á fót heilstæðri 

vöktunaráætlun fyrir landið allt. 

 

 
Starfsfólk Náttúrustofunnar í hagamúsavöktun í Heiðmörk 

haustið 2024. Mynd: SG. 

Allar upplýsingar úr verkefninu eru geymdar í 

miðlægum gagnagrunni Náttúrufræðistofnunar 

Íslands og ætlaðar öllum til gagns.  

Starfsfólk Náttúrustofu Suðvesturlands í vöktun fyrir HS Orku hf.  við útrás Reykjanesvirkjunar í desember 2024. Mynd: SVF. 

 

HS Orka hf. 
Náttúrustofan sá um vöktun lífríkis fyrir HS Orku 
á tveimur stöðum vegna útdælingu jarðhitasjós 
frá starfsemi sinni, annars vegar í Arfadalsvík þar 
sem affall Svartsengis fellur til sjávar og eins við 
Kistu á Reykjanesi þar sem affall 
Reykjanesvirkjunar fellur til sjávar. Um er að 
ræða viðamikið langtímavöktunarverkefni. Í ár 
fól vöktunin í sér næringarefnamælingar í sjó og 
snefilefnamælingar í þangi. 

Samstarfsaðili að verkefninu var Rannsókna-
setur Háskóla Íslands á Suðurnesjum. 
 

Vöktun á skólpmengun 
Náttúrustofan hefur í samvinnu við Heilbrigðis-

eftirlit Suðurnesja (HES) vaktað skólpmengun á 

Reykjanesskaga frá árinu 2003. Um er að ræða 

sýnatöku á 19 völdum stöðum sem framkvæmd 

er á þriggja mánaða fresti. Staðirnir dreifast um 

allan Reykjanesskagann. Niðurstöður úr vöktun 

yfirborðsvatns eru birtar á heimasíðu HES:   

https://hes.is/voktun-a-umhverfi/.  

 
Sjósýnataka vegna vöktunar á skólpmengun 2024. Mynd: 

SG. 

https://hes.is/voktun-a-umhverfi/


Önnur verkefni  
 

17 
 

 

Almenn fræðsla og greining framandi dýra 
Á hverju ári fær stofan heimsóknir og fyrirspurnir frá íbúum svæðisins sem vilja fræðast um náttúrufar 

eða fá greiningu á hinum ýmsu lífverum sem þeir hafa fundið. Starfsmenn Náttúrustofunnar reyna eftir 

fremsta megni að miðla sinni þekkingu eins og hægt er en leita einnig til sérfræðinga annarra stofnana 

ef þurfa þykir. 

INTERACT  
Þekkingarsetrið, og þar með Náttúrustofan og Rannsóknasetur Háskóla 

Íslands á Suðurnesjum, héldu áfram aðild sinni að INTERACT (International 

Network for Terrestrial Research and monitoring in the Arctic). INTERACT 

er alþjóðlegt net rannsóknastöðva á arktískum og fjalllendum svæðum á 

norðurhveli jarðar (http://www.eu-interact.org/), en uppbygging og þróun 

INTERACT er styrkt úr rammaáætlunum Evrópusambandsins um rannsóknir 

og þróun. 

Stjórnar- og nefndarseta 
Forstöðumaður Náttúrustofunnar situr í; ráðgjafanefnd 

Alþjóða hafrannsóknaráðsins um flutning framandi 

sjávarlífvera (ICES – WGITMO) fyrir hönd Íslands, 

sérfræðingahóp um framandi tegundir á Íslandi (ÍSÁT), 

ráðgjafanefnd fagaðila og eftirlitsstofnana um vatnamál fyrir 

hönd Samtaka náttúrustofa, er meðlimur í ritstjórn 

Náttúrufræðingsins. Forstöðumaður er jafnframt gjaldkeri 

Samtaka náttúrustofa. 

Annað 
Starfsfólk Náttúrustofunnar tekur svo þátt í ýmsum minni 

verkefnum sem eru í raun of mörg til að telja öll upp en hér 

verða gefin dæmi um verkefni: Ráðgefandi hlutverk við 

lagningu göngustíga, umsagnir um mál er snerta dýra-, 

dýravelferð- og umhverfismál, umsagnir um 

þingsályktunartillögur og fleira í tengslum við Samtök 

Náttúrustofa. 

 

http://www.eu-interact.org/

